
beau jeu, qui le recommenceroit, qu'on 1'eftendroit
par terre. On dreffe toufiours vne cabane a 1'efcart
pour les femmes, qui ont leurs mois, car ils les
eftimét eftre alors contagieufes.

Ils s’eftonnent & fe plaignent [67] fouuét de ce que
dés que les Fracois hantent & ont commerce auec
eux, ils fe meurent fort, & fe depeuplent. Car ils
affeurent qu’auant cefte hantife, & frequentation,
toutes leurs terres eftoyent fort populeufes, & hif-
torient par ordre cofte par cofte, qu'a mefure qu’ils
ont plus comencé a traffiquer auecques nous, ils ont
plus efté rauagez de maladies : adjouftans, que la
caufe pourquoy les Armouchiquoys fe maintiennent
en leur nombrofité, c’eft a leur aduis, parce qu’ils ne
font point nonchalants. La deffus ils alambiquent
fouuent leur cerueau, & tantoft ils opinent, que les
Francgois les empoifonnent, ce qui eft faux: tantoft
qu'ils donnent du poifon aux fcelerats, & peruers de
leur natid, pour s’en feruir & l’exequution de leur
malice. Cefte pofterieure conie®ture n’eft pas fans
[68] exemple: car nous auons veu du reagal, & du
fublimé entre leurs mains, lequel ils difoyent auoir
acheté de certains Chirurgiens Frangois, 2 fin de faire
mourir tous ceux qu'il leur plairoit, & fe vantoyent
I’auoir ja experimenté fur vn captif, lequel (difoyent-
ils) eftoit mort vn iour apres la prinfe. Autres fe
plaignent qu’on leur defguife fouuent, & fophiftique
les marchandifes, & qu’on leur vend des pois, febues,
prunes, pain, & autres chofes gaftees? & que c’eft
cela qui leur corromp le corps, & dont s’engendrét les
dyfenteries & autres maladies, qui ont couftume de
les faifir en Automne. Cefte raifon de mefme ne fe
propofe pas fans productié d’exemples, dont ils ont



